
lIl. OUTRAS DISPOSICIONS
CONSELLERIA DE INFRAESTRUTURAS E VIVENDA

ORDE do 8 de abril de 2016 pola que se convoca a concesion de subvencions
para as persoas adquirentes, adxudicatarias ou promotoras individuais para uso
propio de vivenda, que conten co financiamento cualificado do Plan de vivenda
e rehabilitacion 2009-2012.

O Decreto 402/2009, do 22 de outubro, constitie o marco normativo polo que se esta-
blecen as axudas publicas en materia de vivenda a cargo da Comunidade Auténoma de
Galicia e se regula a xestion das previstas no Real decreto 2066/2008, do 12 de decembiro,
para o periodo 2009-2012.

O artigo 4.2 do citado decreto establece que as subvencions con cargo a fondos fina-
listas do Estado, xestionadas pola Comunidade Auténoma de Galicia e que figuren nos
seus orzamentos xerais, asi como as que se financien con fondos propios da Comunida-
de Auténoma, estaran sometidas a normativa reguladora das subvenciéns publicas e, en
concreto, a Lei 9/2007, do 13 de xuno, de subvencions de Galicia, e as disposicions que
a desenvolven. Ademais, no artigo 4.3 disponse que o importe das axudas se establecera
mediante ordes de convocatoria anuais da Conselleria de Medio Ambiente, Territorio e
Infraestruturas.

Estas axudas tefien por obxecto facilitar o primeiro acceso a vivenda en propiedade e
estan dirixidas as persoas adquirentes, as persoas adxudicatarias de vivendas promovidas
en réxime de cooperativa e as persoas promotoras individuais de vivendas para uso propio,
que conten co financiamento cualificado do Plan de vivenda e rehabilitacién 2009-2012.

Para a concesioén destas subvenciéns é preciso que a persoa solicitante formalizase un
préstamo convido do Plan de vivenda e rehabilitacion 2009-2012, entre o 6 de novembro
de 2009 e o 31 de decembro de 2012, e que cumpra o resto dos requisitos establecidos
nesta orde.

A exixencia, como requisito para acceder a estas axudas, da formalizacion dun préstamo
convido dentro do devandito intervalo de datas obedece as dispofiibilidades orzamentarias
e a prevision que fai a Administracion das persoas solicitantes que puideron formalizar o
préstamo convido nese intervalo.

De conformidade co disposto no artigo 4.3 do Decreto 402/2009, do 22 de outubro, e
no artigo 4 do Decreto 165/2015, do 13 de novembro, polo que se establece a estrutura
organica da Conselleria de Infraestruturas e Vivenda

DISPONO:
Artigo 1. Bases reguladoras

As bases reguladoras destas subvenciéns foron aprobadas polo Decreto 402/2009, do
22 de outubro (DOG num. 217, do 5 de novembro), en que se establecen as axudas pu-
blicas en materia de vivenda a cargo da Comunidade Auténoma de Galicia e se regula
a xestion das previstas no Real decreto 2066/2008, do 12 de decembro, para o perio-
do 2009-2012.

Artigo 2. Obxecto

Esta orde ten por obxecto convocar para a anualidade 2016, a través dun procedemento
en réxime de concorrencia non competitiva, subvenciéns destinadas a afrontar os gastos
derivados da adquisiciéon, da adxudicacion ou da promocion individual de vivenda para uso
propio, por parte de persoas que obtivesen financiamento cualificado do Plan de vivenda e
rehabilitacién 2009-2012.

Artigo 3. Crédito orzamentario

1. As subvencions que se convocan mediante esta orde faranse efectivas con cargo a
aplicacién orzamentaria 08.80.451B.780.1, do orzamento de gastos do Instituto Galego da
Vivenda e Solo (en diante, IGVS) para o ano 2016, por importe de 493.900 euros.

2. A contia establecida podera ser obxecto de ampliacion por resolucion da persoa titu-
lar da Direccion Xeral do IGVS, e tera efecto logo da sua publicacién no Diario Oficial de
Galicia, de conformidade co establecido no artigo 30 do Decreto 11/2009, do 8 de xaneiro,
polo que se aproba o Regulamento de subvencions de Galicia.

Artigo 4. Persoas beneficiarias
1. Poderan ser beneficiarias destas subvencions as seguintes persoas fisicas:

a) As adquirentes de vivendas de proteccién autonémica de réxime especial ou xeral.

b) As adquirentes de vivendas libres de prezo limitado, asi como de vivendas usadas.

¢) As adxudicatarias de vivendas de proteccién autonémica de réxime especial ou xeral
promovidas en réxime de cooperativa.

d) As promotoras individuais para uso propio de vivendas de proteccion autonémica de
réxime especial ou xeral.

2. En todo caso, sera requisito necesario que as persoas beneficiarias estean acollidas
ao sistema de financiamento para o primeiro acceso a vivenda en propiedade do Plan de
vivenda e rehabilitacion 2009-2012, asi como ter formalizado un préstamo convido entre o
6 de novembro de 2009 e o 31 de decembro de 2012 e, ademais:

a) No caso de persoas adquirentes ou adxudicatarias, que conten coa escritura publica
de compravenda ou adxudicacién inscrita no Rexistro da Propiedade, onde conste, sepa-
radamente, o prezo da vivenda e de cada un dos anexos, se os tiver.

b) Cando se trate de persoa promotora individual para uso propio de vivenda protexida,
que conte coa resolucion de cualificacion definitiva da vivenda.

3. Non poderan obter a condicion de persoas beneficiarias das subvenciéns aquelas en
que concorran algunha das circunstancias establecidas no artigo 10 da Lei 9/2007, do 13
de xufio, e tampouco aquelas que obtivesen con anterioridade as mesmas axudas que se
convocan nesta orde.

4. As circunstancias persoais da persoa solicitante e da sua unidade familiar que se
teran en conta para resolver sobre estas subvencions seran as acreditadas no expediente
polo que se outorgou o financiamento estatal, asi como as acreditadas na documentacion
indicada no artigo 8 desta orde.

Para a tramitacion destas solicitudes terase en conta a documentaciéon xa presentada
polas persoas solicitantes na sua solicitude de financiamento estatal, sen que sexa preciso
volver a achegala.

Artigo 5. Contia das subvencions

1. As persoas beneficiarias con dereito a proteccion preferente, de acordo co estable-
cido no artigo 1.2 do Real decreto 2066/2008, do 12 de decembro, excepto no suposto
previsto na sua letra I), correspdndenlles unha axuda de 2.000 euros. Se se acredita a per-

tenza a mais dun colectivo dos establecidos nese artigo, a subvencién sera de 2.000 euros
por cada un deles. As familias numerosas de cinco ou mais fillos teran unha axuda adicio-
nal de 2.000 euros.

2. As persoas solicitantes con ingresos familiares que non excedan 1,5 veces o indicador
publico de renda de efectos multiples (IPREM) nas cales concorra a circunstancia sinalada
na letra ) do citado artigo 1.2 do Real decreto 2066/2008, do 12 de decembro, relativo as
persoas sen fogar ou procedentes de operacions de erradicacién do chabolismo, asi como
as persoas emigrantes retornadas nos dous anos anteriores ao momento da solicitude e
que se atopen en especial situacién de necesidade corresponderalles, como subvencion, o
25 % do prezo total da vivenda que figura na correspondente escritura de compravenda ou
adxudicacion ou, no caso de promocion individual para uso propio, da suma dos valores da
edificacion e do solo que consten na escritura de obra nova. Nestes casos, a subvencion
tera un limite de 17.000 euros. Estes colectivos non se poderan acoller as axudas recolli-
das no punto 1 deste artigo.

Os requisitos de ser persoas sen fogar ou procedentes de operaciéns de erradicacion
do chabolismo, asi como das persoas emigrantes retornadas nos dous anos anteriores ao
momento da solicitude e que se atopen en especial situacion de necesidade acreditaranse
mediante informe social do concello e por certificacion do organismo competente en mate-
ria de emigracion, respectivamente.

Artigo 6. Consentimentos e autorizacions

1. Coas solicitudes deberanse achegar os documentos e os datos exixidos nesta orde,
salvo que xa estivesen en poder da Administracion xeral da Comunidade Auténoma ou do
seu sector publico; neste caso, as persoas solicitantes poderan acollerse ao establecido
no artigo 35.f) da Lei 30/1992, do 26 de novembro, de réxime xuridico das administraciéns
publicas e do procedemento administrativo comun, sempre que se faga constar a data e o
organo ou a dependencia en que foron presentados ou, se for o caso, emitidos, e non trans-
corresen mais de cinco anos desde a finalizacion do procedemento a que correspondan.

Nos supostos de imposibilidade de obter algun documento, o érgano competente pode-
ra requirirlle & persoa solicitante a sua achega.

2. A presentacion da solicitude comportara a autorizacion ao érgano xestor para obter as
certificacions que deban emitir a Axencia Estatal da Administracion Tributaria, a Tesouraria

Xeral da Seguridade Social e a conselleria competente en materia de facenda da Xunta
de Galicia. Non obstante, a persoa solicitante podera denegar expresamente o devandito
consentimento, caso en que debera presentar as certificacidons exixidas para a obtencion
da subvencion.

Artigo 7. Presentacion de solicitudes

1. A solicitude de concesién realizarase mediante a presentacion do modelo que se in-
corpora como anexo | a esta orde, debidamente cuberto. Debera dirixirse a Area Provincial
do IGVS onde estea situada a vivenda.

2. A solicitude presentarase preferiblemente por via electronica, a través do formulario
normalizado dispoiible na sede electrénica da Xunta de Galicia, https://sede.xunta.es, de
acordo co establecido nos artigos 27 da Lei 11/2007, do 22 de xufio, de acceso electronico
dos cidadans aos servizos publicos, e 24 do Decreto 198/2010, do 2 de decembro, polo
que se regula o desenvolvemento da Administracion electronica na Xunta de Galicia e nas
entidades dela dependentes.

Para a presentacién das solicitudes podera empregarse calquera dos mecanismos de
identificaciéon e sinatura admitidos pola sede electronica da Xunta de Galicia, incluido o
sistema de usuario e clave Chave365 (https://sede.xunta.es/chave365).

3. Tamén se podera presentar a solicitude en formato papel, por calquera dos medios
establecidos no artigo 38.4 da Lei 30/1992, do 26 de novembro, utilizando para iso o for-
mulario normalizado dispofible na sede electronica da Xunta de Galicia.

4. A documentacion complementaria poderase presentar electronicamente, utilizando
calquera procedemento de copia dixitalizada do documento orixinal. Neste caso, as co-
pias dixitalizadas presentadas garantiran a fidelidade co orixinal, baixo a responsabilidade
da persoa solicitante. A Administracion podera requirir a exhibicion do documento orixi-
nal para o cotexo da copia electronica presentada, segundo o disposto no artigo 35.2 da
Lei 11/2007, do 22 de xufio, e 22.3 do Decreto 198/2010, do 2 de decembro.

A documentacion complementaria tamén podera presentarse en formato papel, en cal-
quera dos lugares e rexistros establecidos no artigo 38.4 da Lei 30/1992, do 26 de novembro.

5. As copias dos documentos gozaran da mesma validez e eficacia que os seus orixi-
nais, sempre que estean debidamente compulsadas.

6. No modelo de solicitude poderanse asinar as seguintes autorizacions:

a) Para acreditar a identidade da persoa solicitante, poderase asinar a autorizacion ao
IGVS para a consulta dos datos de identidade (DNI ou NIE) no Sistema de verificacion de
datos de identidade do Ministerio de Facenda e Administracions Publicas, de conformidade
co artigo 2 do Decreto 255/2008, do 23 de outubro, e a Orde da Conselleria da Presiden-
cia, Administraciéns Publicas e Xustiza, do 7 de xullo de 2009, que a desenvolve. Para o
suposto de non ter autorizado a sua consulta, deberase xuntar a copia do DNI ou NIE.

b) No caso de actuar por medio de representante, para acreditar a sua identidade, pode-
rase asinar a autorizacion ao IGVS para a consulta dos datos de identidade (DNI ou NIE)
no Sistema de verificacién de datos de identidade do Ministerio de Facenda e Administra-
cions Publicas, de conformidade co artigo 2 do Decreto 255/2008, do 23 de outubro, e a
Orde da Conselleria da Presidencia, Administracions Publicas e Xustiza do 7 de xullo de
2009, que a desenvolve. Para o suposto de non ter autorizado a sua consulta, deberase
xuntar a copia do seu DNI ou NIE.

c) Para consultar os datos de residencia da persoa solicitante no Sistema de verificacion
de datos de residencia do Ministerio de Facenda e Administracions Publicas, de conformi-
dade co artigo 3 do Decreto 255/2008, do 23 de outubro, e a Orde do 7 de xullo de 2009 da
Conselleria de Presidencia, Administracions Publicas e Xustiza. Para o suposto de non ter
autorizado a sua consulta, deberase presentar o certificado de empadroamento.

7. No modelo de solicitude realizaranse, ademais, as seguintes declaracions:

a) Declaracién de non ter solicitado ou obtido ningunha outra axuda para a mesma fina-
lidade. No caso de que se solicitasen ou concedesen outras axudas, debera indicar cales
€ 0 seu importe.

b) Compromiso de comunicar calquera outra subvencion que lle sexa concedida para a
mesma finalidade e o seu importe.

c) Declaracion de non estar incurso/a en ningunha clase de inhabilitacion para a obten-
cion das axudas.

d) Declaracion de estar ao dia no pagamento de obrigas por reintegro de subvencions.

e) Declaracion responsable sobre a veracidade dos datos consignados na solicitude
relativos a conta bancaria en que desexe que se realice o pagamento.

f) Declaracion de que todos os datos da solicitude e documentos que se acheguen son
certos.

Artigo 8. Documentacion complementaria
Xunto coa solicitude, debera achegarse a seguinte documentacion:

a) Copia do DNI ou NIE da persoa solicitante, para o suposto de non ter autorizado a
sua consulta.

b) Copia do DNI ou NIE da persoa representante, para o suposto de non ter autorizado
a sua consulta.

c) Documento acreditativo da representacion da persoa que actue como representante,
de ser o caso.

d) Certificado de empadroamento da persoa solicitante, para o suposto de non ter auto-
rizado a sua consulta.

e) Certificados acreditativos de acharse ao dia no cumprimento das suas obrigas tribu-
tarias e fronte & Seguridade Social, asi como de non ter pendente de pagamento ningunha
outra débeda coa Administracién publica da Comunidade Auténoma de Galicia, sé no caso
de denegar expresamente a sua consulta.

f) Certificacion da entidade de crédito en que se indique que a persoa solicitante obtivo
o préstamo convido ao abeiro do Plan de vivenda e rehabilitacion 2009-2012, a sua data
de formalizaciéon e o seu importe.

g) No caso de persoas adquirentes ou adxudicatarias, copia da escritura publica inscrita
no Rexistro da Propiedade que acredite a adquisicion da vivenda.

h) No caso de persoas sen fogar ou procedentes de operacions de erradicacién do cha-
bolismo, o informe social e econémico do concello sobre a familia afectada, asi como da
sua situacion legal de residencia e da sua capacidade de integracion.

i) Declaracion responsable, de ser o caso, de ter a condicion de emigrantes galegos
retornados nos dous anos anteriores ao momento da solicitude e que se atopen en es-
pecial situacion de necesidade, a efectos da solicitude de informe da Secretaria Xeral de
Emigracion.

k) De ser o caso, anexo Il de autorizacion da persoa ou persoas copropietarias da vi-
venda.

Artigo 9. Prazo de presentacion de solicitudes

O prazo de presentacion de solicitudes sera dun mes, contado desde o dia seguinte ao
da publicacién da presente orde no Diario Oficial de Galicia. Se o ultimo dia do prazo € in-
habil, entenderase prorrogado ao primeiro dia habil seguinte e, se no mes de vencemento
non hai dia equivalente ao inicial do cémputo, entenderase que o prazo expira o ultimo dia
do mes.

Artigo 10. Organos competentes para instruir e resolver o procedemento

A tramitacion, instrucién e a formulacién da proposta de resolucion da axuda corres-
ponderalle & Area Provincial do IGVS onde estea situada a vivenda. A competencia para
resolver correspondelle a persoa titular da Direccion Xeral do IGVS.

Artigo 11.  Procedemento de concesion

1. O procedemento iniciase de oficio, en réxime de concorrencia non competitiva, me-
diante a presente convocatoria.

2. Se a solicitude presentada non reune os requisitos exixidos, requirirase a persoa
solicitante para que, no prazo de dez dias habiles, emende ou achegue os documentos
preceptivos, advertindolle que, no caso de non completar o citado requirimento, terase por
desistida da sua peticion, de acordo co establecido no artigo 71 da Lei 30/1992, do 26 de
novembro.

3. De conformidade co establecido nos artigos 59, 60 e 61 da Lei 30/1992, do 26 de
novembro, os requirimentos de emenda poderanse facer mediante publicacion no Diario
Oficial de Galicia e produciran os mesmos efectos que a notificacion individualizada. Esta
publicacion tamén se realizara na paxina web do IGVS.

4. Unha vez completado o expediente e feitas as comprobacions oportunas, a persoa
titular da correspondente Xefatura da Area Provincial do IGVS elevara a proposta de reso-
lucién de cada expediente a persoa titular da Direccién Xeral do IGVS quen, a vista delas
e tendo en conta o limite orzamentario establecido no artigo 3 desta orde, resolvera o que,
segundo dereito, proceda.

Artigo 12. Resolucion e recursos

1. O prazo maximo para ditar e notificar a resolucion sera de dous meses, contados
desde a data de remate do prazo de presentaciéon de solicitudes. Transcorrido este prazo

sen que se ditase e notificase resolucion expresa, a persoa solicitante podera entender
desestimada a sua solicitude por silencio administrativo.

2. Contra a resoluciéon da Direccion Xeral do IGVS poderase interpofier recurso de al-
zada ante a persoa titular da Conselleria de Infraestruturas e Vivenda no prazo dun mes,
contado a partir do dia seguinte ao da sua notificacion.

Artigo 13. Causas de denegacion

1. Sera causa de denegacion da subvencién o incumprimento dalgun dos requisitos
exixidos na normativa que rexe estas subvencions.

2. Asi mesmo, seran denegadas aquelas solicitudes que non disponan de cobertura
orzamentaria no momento da sua resolucién. Para estes efectos, o criterio que se utilizara
para a sua tramitacion sera o da maior antigliidade da data de formalizacion da escritura do
préstamo convido. No caso de igualdade da data de formalizacion da escritura do préstamo
convido, atenderase a orde cronoldxica de entrada da solicitude completa no rexistro da
Area Provincial do IGVS, onde estea situada a vivenda. Para tal fin, considerarase data de
presentacion da solicitude aquela en que esta quedase validamente presentada, por terse
cuberto na forma correcta e acompafada da totalidade dos documentos exixidos nesta
orde.

Artigo 14. Xustificacion do gasto subvencionable

De conformidade co artigo 38 do Decreto 402/2009, do 22 de outubro, a subvencion
xustificarase, no caso de persoas adquirentes ou adxudicatarias de vivenda, cando se
achegue a escritura publica inscrita no Rexistro da Propiedade que acredite a transmision
da vivenda e a obtencion do préstamo convido e no caso de promotores/as individuais de
vivenda para uso propio, mediante a resolucion de cualificacion definitiva da vivenda e a
acreditacion da obtencién do préstamo convido.

Artigo 15. Pagamento das subvencions

O pagamento das subvencions as persoas beneficiarias realizarase, unha vez concedi-
da a subvencion, mediante transferencia bancaria na conta que sinalen para o efecto.

Artigo 16. Obrigas das persoas beneficiarias

1. As persoas beneficiarias, ademais de cumprir coas obrigas establecidas no artigo 11
da Lei 9/2007, do 13 de xufo, estan obrigadas a facilitar toda a informacion que lles sexa

requirida pola Intervencion Xeral da Comunidade Auténoma, o Tribunal de Contas ou o
Consello de Contas, no exercicio das suas funcions de fiscalizacion e control do destino
das axudas.

2. Desde 0 momento da presentacion da solicitude, poderan realizar o IGVS as compro-
bacions que se consideren oportunas para verificar a exactitude dos datos achegados ou
o destino da subvencién concedida.

Artigo 17. Compatibilidade e incompatibilidade

1. Esta subvencion é compatible con outras axudas ou subvencions que a persoa bene-
ficiaria poida obter de calquera Administracién ou entidade publica ou privada.

Non obstante, a suma das axudas financeiras estatais e as que lle corresponden nesta
orde, asi como as doutras administracidons ou organismos publicos, outorgadas para a
mesma finalidade, non podera superar o prezo maximo de adquisicion da vivenda obxecto
de axuda por esta convocatoria.

2. No caso de que a adquisicion, a adxudicacion ou a promocion individual para uso pro-
pio dunha vivenda se fixese en réxime de cotitularidade, sé se concedera unha subvencion
por vivenda.

Artigo 18. Publicidade

1. De acordo co establecido na disposicion adicional primeira do Decreto 132/2006, do
27 de xullo, de creacion dos rexistros de axudas, subvencidons e convenios e de sanciéons
da Xunta de Galicia, a persoa solicitante da subvencion consentira expresamente a inclu-
sion e a publicidade dos datos relevantes referidos as axudas e subvencions recibidas no
devandito rexistro e das posibles sanciéns que se lle poidan imponier.

2. De conformidade co artigo 17 da Lei 1/2016, do 18 de xaneiro, de transparencia e
bo goberno, e o artigo 15 da Lei 9/2007, de 13 xufo, o IGVS publicara no Diario Oficial de
Galicia e na sua paxina web oficial a relacion das persoas beneficiarias e o importe das
subvencions concedidas, polo que a presentacién da solicitude leva implicita a autorizacion
para o tratamento necesario dos datos das persoas beneficiarias e da sua publicacion.

Artigo 19. Datos de caréacter persoal

De conformidade coa Lei organica 15/1999, do 13 decembro, de proteccion de datos de
caracter persoal, os datos persoais recollidos na tramitacién desta orde, cuxo tratamento

e publicacion estean autorizados polas persoas solicitantes, seran incluidos nun ficheiro
denominado «Relaciéns administrativas coa cidadania e con entidades». O obxecto deste
ficheiro é xestionar o presente procedemento, asi como informar as persoas interesadas
sobre o seu desenvolvemento.

O dérgano responsable deste ficheiro é a Secretaria Xeral do IGVS. Os dereitos de acce-
so, rectificacidon, cancelaciéon e oposicion poderanse exercer ante o IGVS, mediante o envio
dunha comunicacion ao seguinte enderezo: Area Central, s/n, poligono das Fontifias, 15707
Santiago de Compostela ou a través dun correo electronico a planificacion.igvs@xunta.es

Disposicion adicional primeira. Remision normativa

En todo o non recollido nesta orde aplicarase o disposto na Lei 9/2007, do 13 de xufio,
de subvencions de Galicia, no Decreto 11/2009, do 8 de xaneiro, que a desenvolve, no
Real decreto 2066/2008, do 12 de decembro, e no Decreto 402/2009, do 22 de outubro.

Disposicion adicional segunda. Modelos normalizados

A sede electronica da Xunta de Galicia ten a disposicién das persoas interesadas unha
serie de modelos normalizados dos tramites mais comunmente utilizados na tramitacion
administrativa, que poderan ser presentados electronicamente accedendo a Carpeta do
cidadan da persoa interesada ou presencialmente en calquera dos lugares e rexistros es-
tablecidos no artigo 38.4 da Lei 30/1992, do 26 de novembro.

Disposicion derradeira primeira. Habilitacion para o desenvolvemento

Habilitase a persoa titular da Direccion Xeral do IGVS para ditar as resoluciéns que se-
Xxan necesarias para o desenvolvemento e aplicacion desta orde, asi como para adoptar os
acordos, instruciéns e aclaracions que sexan precisas para a xestion desta axuda.

Disposicion derradeira segunda. Entrada en vigor

Esta orde entrara en vigor o dia seguinte ao da sua publicaciéon no Diario Oficial de
Galicia.

Santiago de Compostela, 8 de abril de 2016

Ethel Maria Vazquez Mourelle
Conselleira de Infraestruturas e Vivenda

ANEXO |
PROCEDEMENTO CODIGO DO PROCEDEMENTO DOCUMENTO
SUBVENCIONS PARA AS PERSOAS ADQUIRENTES, ADXUDICATARIAS OU PROMOTORAS VI435A
INDIVIDUAIS PARA USO PROPIO DE VIVENDA, QUE CONTEN CON FINANCIAMENTO SOLICITUDE
CUALIFICADO DO PLAN DE VIVENDA E REHABILITACION 2009-2012.

DATOS DA PERSOA SOLICITANTE

o e | s s o s
i | i
CcpP PROVINCIA CONCELLO ‘ ‘ LOCALIDADE ‘
‘TELEFO‘N‘O TELEFONO MOBIL ‘ ‘CORREO ELECTRONICO ‘ ‘ ‘

E, NA SUA REPRESENTACION (debera acreditarse a representacion fidedigna por calquera medio valido en dereito)
NOME PRIMEIRO APELIDO SEGUNDO APELIDO NIF

ENDEREZO PARA OS EFECTOS DE NOTIFICACION (non é necesario se coincide co anterior)

TIPO DE ViA NOME DA ViA NUMERO BLOQUE ANDAR  PORTA

I [
CcpP PROVINCIA CONCELLO ‘ ‘ LOCALIDADE ‘
o e coumam : |

DATOS BANCARIOS

Declaro, baixo a mifa responsabilidade, que son certos os datos consignados relativos a conta bancaria indicada.

TITULAR DA CONTA NUMERO DA CONTA BANCARIA (24 DiXITOS)

| JLea [ JL JL I JLJL ]

DATOS ESPECIFICOS

Declaro que adquirin ou promovin para uso propio unha vivenda situada na localidade de ‘ ‘
, n° l:l, andar I:l letra l:lpara a que obtiven financiamento
cualificada ao abeiro do expediente n°® l:l e que formalicei o préstamo convido do Plan de vivenda 2009-2012, polo que

SOLICITO a subvencion convocada pola Comunidade Auténoma.

ria ‘

A PERSOA SOLICITANTE OU REPRESENTANTE DECLARA:

1. Que en relacion con outras axudas concedidas ou solicitadas:

(O Non solicitou nin se lle concedeu ningunha outra axuda para este mesmo proxecto e conceptos para os que se solicita esta subvencion.

(O Si solicitou e/ou concedeu outras axudas para este mesmo proxecto e conceptos para os que se solicita esta subvencién, que son as que a
continuacion se relacionan:

ORGANISMO ANO IMPORTE (€) DISPOSICION REGULADORA

2. Asi mesmo, comprométese a comunicar inmediatamente cantas axudas solicite e/ou obtefa doutras administracions plblicas ou doutros
entes publicos, nacionais ou internacionais, a partir da data desta declaracion.

3. No estar incurso/a en ningunha das circunstancias previstas nos nimeros 2 e 3 do artigo 10 da Lei 9/2007, do 13 de xuio, de subvencions de
Galicia.

4. Estar ao dia no pagamento de obrigas por reintegro de subvencions, conforme o artigo 10.2.g) da Lei 9/2007, do 13 de xufio, de subvencions
de Galicia, e o artigo 9 do Decreto 11/2009, do 8 de xaneiro, polo que se aproba o seu regulamento.

5. Que todos os datos contidos nesta solicitude e nos documentos que se xuntan son certos.

Este formulario tamén pode presentarse electronicamente
O SEDE ELECTRONICA C e e me de Gl . s a5

" XUNTA DE GALICIA ANEXO |

W0 &4 CONSELLERIA DE MEDIO AMBIENTE, (continuacion)
TERRITORIO E INFRAESTRUTURAS

DOCUMENTACION QUE SE PRESENTA OU SE DECLARA ESTAR EN PODER DA ADMINISTRACION ACTUANTE
|| Copia do DNI ou NIE, da persoa solicitante, s6 no caso de non autorizar a sta consulta.

|| Copia do DNI ou NIE, da persoa que actue como representante, so no caso de non autorizar a sGa consulta.

[ |Documento acreditativo da representacion da persoa que actiie como representante, de ser o caso.

[ | Certificado de empadroamento da persoa solicitante, s6 no caso de non autorizar a sta consulta.

ertificados acreditativos de acharse ao corrente no cumprimento das stas obrigas tributarias e fronte a Seguridade Social, asi como de non ter

Certificad ditativos d h t i to d ( brigas tributari. fronte a S idade Social, asi d t
pendente de pagamento ningunha outra débeda coa Administracion pUblica da Comunidade Auténoma de Galicia, s6 no caso de denegar
expresamente a sta consulta.

[ |De ser o caso, declaracion responsable de ser emigrante galego retornado nos dous anos anteriores ao momento da solicitude e que se atopen en
especial situacion de necesidade, s6 no caso de non autorizar a sGa consulta.

[ |De ser o caso, anexo |l de autorizacion da persoa copropietaria da vivenda.

PRESENTADO| COD. PROC. EXPTE. ANO

[ |Certificado da entidade de crédito conforme a persoa solicitante obtivo o [l

préstamo convido ao abeiro do Plan de vivenda e rehabilitacion 2009-2012.
[ INo caso de persoas adquirentes ou adxudicatarias, copia da escritura publica [l

inscrita no Rexistro da Propiedade que acredite a transmision da vivenda.
[ |No caso de persoas sen fogar, ou procedentes de operacions de erradicacion de [l

chabolismo, o informe social e econémico do concello sobre a familia

afectada, asi como sobre a sla situacion legal de residencia e capacidade de

integracion.

Autorizo o IGVS, de conformidade co artigo 35.f) da Lei 30/1992, do 26 de novembro, de réxime xuridico das administracions publicas e do
procedemento administrativo comdn, e o artigo 4 da Orde do 12 de xaneiro de 2012 pola que se regula a habilitacion de procedementos
administrativos e servizos na Administracion xeral e no sector publico autonémico de Galicia, para consultar a documentacion indicada
anteriormente.

Asi mesmo, declaro que a dita documentacion esta vixente e que non transcorreron mais de cinco anos desde a finalizacion do procedemento a
que corresponde.

Autorizo o IGVS para consultar os datos de identidade da persoa solicitante no Sistema de verificacion de datos de identidade do Ministerio de
Facenda e Administracions Plblicas, de conformidade co artigo 2 do Decreto 255/2008, do 23 de outubro, e a Orde da Conselleria de
Presidencia, Administracions PUblicas e Xustiza do 7 de xullo de 2009.

(® SI (O NON (neste caso achegarase a documentacion correspondente)

Autorizo o IGVS para consultar os datos de identidade da persoa representante no Sistema de verificacion de datos de identidade do Ministerio
de Facenda e Administracions Publicas, de conformidade co artigo 2 do Decreto 255/2008, do 23 de outubro, e a Orde da Conselleria de
Presidencia, Administracions PUblicas e Xustiza do 7 de xullo de 2009.

(® SI (O NON (neste caso achegarase a documentacion correspondente)

Autorizo o IGVS para consultar os datos de residencia da persoa solicitante no Sistema de verificacion de datos de residencia do Ministerio de
Facenda e Administracions PUblicas, de conformidade co artigo 3 do Decreto 255/2008, do 23 de outubro, e a Orde da Conselleria de
Presidencia, Administraciéns Publicas e Xustiza do 7 de xullo de 2009.

(® SI (O NON (neste caso achegarase a documentacion correspondente)

Autorizo o IGVS para consultar os datos de emigrante retornado que constan en poder da Administracion Autonomica, de conformidade co
artigo 4 do Decreto 255/2008, do 23 de outubro, polo que se simplifica a documentacion para a tramitacion dos procedementos administrativos
e se fomenta a utilizacion de medios electrénicos.

(® SI (O NON (neste caso achegarase a documentacion correspondente)

En cumprimento do disposto no artigo 5 da Lei organica 15/1999, do 13 de decembro, de proteccion de datos de caracter persoal, inférmase de
que os datos persoais que facilite neste formulario quedaran rexistrados nun ficheiro de titularidade da Xunta de Galicia co obxecto de
xestionar o presente procedemento. A persoa interesada podera exercer os dereitos de acceso, rectificacion, cancelacion e oposicion ante a
Secretaria Xeral do IGVS, como responsable do ficheiro, solicitdndoo mediante o envio dun correo electrénico a planificacion.igvs@xunta.es.

LEXISLACION APLICABLE

- Real decreto 2066/2008, do 12 de decembro, polo que se regulamenta o Plan estatal de vivenda e rehabilitacion 2009-2012.

- Orde do 8 de abril de 2016 pola que se convoca a concesion de subvencions para as persoas adquirentes, adxudicatarias ou promotoras
individuais para uso propio de vivenda, que conten co financiamento cualificado do Plan de vivenda e rehabilitacion 2009-2012.

SINATURA DA PERSOA SOLICITANTE OU REPRESENTANTE

Lugar e data

oL Jee] | e | |

thCIB

Area Provincial do Instituto Galego da Vivenda e Solo de (@) SEDE ELECTRONIGA ESte formutario tamén pode presentarse electronicamente
na sede electronica da Xunta de Galicia https://sede.xunta.es

ANEXO I

AUTORIZACIONS DA PERSOA COPROPIETARIA

DATOS DA PERSOA COPROPIETARIA
NOME PRIMEIRO APELIDO SEGUNDO APELIDO NIF

Autorizo o IGVS para consultar os datos de identidade da persoa copropietaria no Sistema de verificacion de datos de identidade do Ministerio
de Facenda e Administracions Publicas, de conformidade co artigo 2 do Decreto 255/2008, do 23 de outubro, e a Orde da Conselleria de
Presidencia, Administracions Plblicas e Xustiza do 7 de xullo de 2009.

(®Si () NO (en este caso se adjuntara la documentacion correspondiente)

En cumprimento do disposto no artigo 5 da Lei organica 15/1999, do 13 de decembro, de proteccion de datos de caracter persoal, informase de
que os datos persoais que facilite neste formulario quedaran rexistrados nun ficheiro de titularidade da Xunta de Galicia co obxecto de
xestionar o presente procedemento. A persoa interesada podera exercer os dereitos de acceso, rectificacion, cancelacion e oposicion ante a
Secretaria Xeral do IGVS, como responsable do ficheiro, solicitandoo mediante o envio dun correo electrénico a planificacion.igvs@xunta.es.

SINATURA DA PERSOA COPROPIETARIA

Lugar e data

_/QB“CIB

T

